
FRÓÐSKAPARSETRIÐ

gerð at koma heim í staðin 
fyri at halda fram við lesnað­
inum uttanlands. Gestur 
Hovgaard leggur aftrat, at 
orsøkirnar til hetta kunnu 
vera ymiskar.

– Summi vilja royna 
lestrarlívið í Føroyum fyri 
fyrstu ferð, meðan onnur 
koma heim orsaka av sosial­
um viðurskiftum. Felags fyri 
øll er tó, at tey hava bachelor 
prógv í viðførinum.

Master-læra er skipað so­
leiðis, at tey lesandi ta fyrstu 
lestrarhálvuna fáa eitt felags 

vísindaligt grundarlag, sum 
gongur tvørturum søgu 
og samfelagsvísind. Aðru 
lestrarhálvuna er krav, at 
næmingarnir standa við sína 
valdu sergrein, sum síðani 
verður ment uttanlands í 
eina lestrarhálvu. Triðju 
lestrarhálvuna fara tey 
lesandi út á ein stovn ella 
fyritøku at fáa praktiskar 
royndir.

Gestur Hovgaard ger 
greitt, at tá ungir føroyingar 
fara út í heim at lesa, er 
týdningarmikið, at teirra 

fakliga grundarlag er før­
oyskt, og at tey kenna seg 
sum part av føroyska saman­
hanginum.

– Annars vera tey slept 
upp á fjall í einum øðrum 
landi, meðan føroyska sam­
felagið bíðar eftir, at tey 
koma heim aftur. Okkara 
lesandi mugu ikki missa 
tilknýtið til føroyska sam­
felagið.

Útbúgvingar
fara fyri skeyti
Tað er ein stórur trupulleiki, 

at útlendingar, sum koma til 
Føroya við góðari útbúgving 
í viðførinum, ikki sleppa at 
gagnnýta sínar førleikar. Lau 
Øfjord Blaxekjær og Gestur 
Hovgaard gera greitt, at 
hesi eisini skulu hava møgu­
leikan at styrkja støðu sína á 
arbeiðsmarknaðinum. 

– Við West Nordic 
Studies bjóða vit útlending­
um ikki bara eina føroyska 
útbúgving, men eisini innlit 
í føroysku samfelagsviður­
skiftini. Á hendan hátt er 
talan eisini um eitt íkast til 

integrasjónina. Tilflytarar 
úr eitt nú afrikonskum og 
eysturevropiskum londum 
eru illa skøddir til føroyska 
arbeiðsmarknaðinum, og 
tí støðast teir ikki líka væl 
í Føroyum, sum ein kundi 
ynskt. 

Teir báðir leggja aftrat, 
at samfelagnum tørvar fólk, 
sum hava verið úti í heimi 
og fingið hugskot til fram­
burð og menning. Til dømis 
mentist føroyska alivinnan 
í stóran mun av fólki, sum 
høvdu sæð, hvussu menn­

ingin var farin fram úti í 
heimi og tóku tann lærdómin 
við sær heim aftur til Føroya. 

Freistin at søkja um 
pláss á West Nordic 
Studies og Master-læru 
er fríggjadagin 1. juli. 
Enn eru pláss eftir á báðum 
útbúgvingunum.

Les nærri um útbúgvingar­
nar á www.setur.fo og 
www.westnordicstudies.net

post@sosialurin.fo

